
Assalamualaikum WBT

Bismillahirrahmanirrahim.

Setiap organisasi mungkin berhadapan pelbagai jenis risiko rasuah berdasarkan 
saiz, lokasi dan sektor di mana ia beroperasi, serta sifat dan kerumitan aktivitinya. 
Oleh yang demikian, Anti-Bribery Management System (ABMS) ISO 37001:2016 
telah dibentuk dan dibangunkan bagi membolehkan organisasi mencegah, 
mengesan, mengendalikan, menguatkuasa, menilai serta menambahbaik 
langkah pengurusan anti-rasuah secara berkesan.

Ia juga merupakan satu instrumen yang fleksibel dan dapat disesuaikan dengan 
risiko rasuah yang mungkin dihadapi oleh mana-mana organisasi. Standard ini 
direka untuk membantu organisasi membuktikan kepada pihak berkepentingan 
(stakeholders) bahawa mereka mempunyai amalan dan inisiatif anti-rasuah 
yang mencukupi dan dilaksanakan dengan sebaiknya.

Pensijilan Anti-Bribery Management System (ABMS) ISO 37001:2016  
membolehkan organisasi melaksanakan sistem pengurusan anti-rasuah atau 
meningkatkan kawalan semasa, melalui langkah-langkah seperti menerapkan 
polisi anti-rasuah, melantik personel untuk mengawasi kepatuhan, memeriksa 
dan melatih pekerja, melakukan penilaian risiko terhadap projek dan rakan 
perniagaan, melaksanakan kawalan kewangan dan komersial, dan melancarkan 
prosedur pelaporan dan penyiasatan.

Sebagai rakan Keselamatan dan Kesihatan Pekerjaan (KKP) pilihan industri, 
NIOSH telah mengambil langkah proaktif dengan menghasilkan dan 
menerbitkan Pelan Antirasuah NIOSH 2021-2023. Pelan ini merupakan 
dokumen dasar antirasuah di peringkat NIOSH yang bertujuan menangani 
permasalahan dan kelemahan tadbir urus, integriti dan antirasuah dalam 
kalangan warga NIOSH. 

Bagi edisi FYI Mac 2024 ini, kami membawakan maklumat tentang keperluan 
pensijilan Anti-Bribery Management System (ABMS) ISO 37001:2016 bagi 
NIOSH. Semoga perkongsian kali ini dapat memberi manfaat kepada para 
pembaca dan meningkatkan usaha organisasi dalam merancang serta 
melaksanakan langkah-langkah yang munasabah dan berkadaran untuk 
mencegah, mengesan dan bertindak balas terhadap rasuah.

Unit Integriti & Governans (IGU), NIOSH

Pensijilan ISO 37001 : 2016 
Anti-Bribery Management 
System Satu Keperluan Bagi 
NIOSH!
ISO 37001:2016 Anti-Bribery 
Management System (ABMS) 
merupakan salah satu piawaian atau 
sistem kawalan dalaman sesebuah 
organisasi bagi mengesan, mencegah, 
mengendali, menguatkuasa, menilai 
serta menambahbaik langkah 
pengurusan antirasuah secara 
berkesan. Menurut Suruhanjaya 
Pencegahan Rasuah Malaysia 
(SPRM), ia merupakan satu instrumen 
yang fleksibel dan dapat disesuaikan 
dengan risiko rasuah yang mungkin 
dihadapi oleh mana-mana organisasi. 
Piawaian yang dilancarkan pada 
tahun 2016 ini mampu membantu 
organisasi membuktikan kepada 
pihak berkepentingan (stakeholders) 
bahawa mereka mempunyai 
amalan dan inisiatif antirasuah yang 
mencukupi dan dilaksanakan dengan 
sebaiknya.

Sebagai rakan Keselamatan dan 
Kesihatan Pekerjaan (KKP) pilihan 
industri, Institut Keselamatan 
dan Kesihatan Pekerjaan Negara 
(NIOSH) telah menyumbang ke 
arah usaha untuk meningkatkan 
tahap KKP melalui pembangunan 
kurikulum dan program latihan untuk 
pekerja, majikan dan mereka yang 
bertanggungjawab secara langsung 
atau sebaliknya terhadap keselamatan 
dan kesihatan pekerja. Justeru, ia 
menjadi satu keperluan bagi NIOSH 
untuk mengatasi kelemahan tadbir 
urus, integriti serta pengurusan 
antirasuah agar objektif penubuhan 
organisasi dapat memberi manfaat 

kepada industri serta pihak-pihak 
yang berkaitan dalam menyelesaikan 
masalah yang membabitkan isu KKP.

Oleh yang demikian, NIOSH telah 
mengambil langkah ke hadapan untuk 
mengatasi kelemahan-kelemahan 
yang ada melalui pembangunan 
Pelan Antirasuah NIOSH 2021-2023. 
Antara inisiatif yang digariskan 
di dalam pelan berkenaan adalah 
berkaitan Pembangunan ABMS. 
Inisiatif ini merupakan hasil 
dapatan daripada Corruption Risk 
Management (CRM) iaitu satu alat 
pengurusan (management tool) yang 
digunakan untuk menangani isu-isu 
risiko rasuah dengan menghasilkan 
Pelan Pengurusan Risiko Rasuah 
dan mewujudkan sebuah sistem 
pengurusan yang bercirikan 
antirasuah dan mendukung 
nilai integriti. Untuk itu, NIOSH 
mengambil pendekatan “Cegah 
Sebelum Parah”, dalam usaha untuk 
merealisasikan inisiatif berkenaan.

NIOSH telah meletakkan skop 
pensijilan ABMS merangkumi 
perkhidmatan bagi fungsi 
Penyelidikan, Reka Bentuk, 
Pembangunan & Penyediaan 
Latihan, Perundingan dan 
Penyebaran Maklumat berkaitan 
KKP. Pada awalnya, pensijilan ABMS 
ini hanya melibatkan fungsi di Ibu 
Pejabat dan lima (5) Pejabat Wilayah 
sahaja, namun pada tahun 2024, 
NIOSH berhasrat untuk meluaskan 
skop pensijilan berkenaan meliputi 
kesemua Pejabat-Pejabat Wilayah 
NIOSH di seluruh Malaysia termasuk 
di Sabah dan Sarawak. Ini bertujuan 
untuk memberikan tumpuan 
yang menyeluruh bagi mengatasi 
kelemahan tadbir urus, integriti serta 
pengurusan antirasuah di seluruh 
pejabat.

Tegasnya, usaha untuk mendapatkan 
pensijilan serta mengamalkan tadbir 
urus, integriti serta pengurusan 
antirasuah yang berkesan bukanlah 
satu perkara yang mudah. Ia 
memerlukan kerjasama dan 
komitmen semua pihak termasuk 
pihak pengurusan, kakitangan serta 
pihak-pihak berkepentingan. Bak 
kata peribahasa, “Bulat Air Kerana 
Pembetung, Bulat Manusia Kerana 
Muafakat”. Pelbagai inisiatif seperti 
pembangunan polisi & prosedur, 
penganjuran kursus kesedaran, 
ceramah integriti, kempen dan 
sebagainya, perlu dilaksanakan agar 
budaya antirasuah dapat dijadikan 
amalan dan bukan hanya sekadar 
pensijilan semata-mata. 

2019

• Penubuhan Unit Integriti 
& Governans (IGU).

• Pembangunan 
Corruption Risk 
Management (CRM).

2021

• Pembangunan Dokumen 
ABMS.

• Penganjuran Latihan 
ABMS.

2023

• Pelaksanaan Audit 
Dalaman ABMS.

• Audit Pensijilan oleh 
Badan Pensijilan 
Dilantik.

• Peroleh Pensijilan ABMS 
pada 08 Disember 2023.

2020 

• Pelantikan Jawatankuasa 
Kerja ABMS.

• Pembangunan Pelan 
Antirasuah NIOSH 
2021-2023.

2022

• Pembangunan Dokumen 
ABMS.

• Penganjuran Latihan 
ABMS.

• Pelaksanaan Audit 
Dalaman ABMS.

2019 2020 2021 2022 2023

Berikut merupakan perjalanan NIOSH dalam membangunkan ABMS:-

Mula Kepimpinan dan Komitmen 
Pengurusan Analisis Kajian Awal/ Analisa Jurang Setuju Latihan - Keperluan Sistem 

Pengurusan

Kod Pembangunan Prosedur dan 
Manual Jalan Pelaksanaan dan Pemantau-

an Semak Audit dan Semakan 
Pengurusan

Rajah 1: Cadangan garis masa pensijilan yang dikeluarkan oleh Badan Pensijilan NIOSH 

Certification Sdn. Bhd. (Anak Syarikat NIOSH Malaysia):-

Dr Wan Nabila Wan Mansor 

Kenali Vertigo dan Rawatannya 

Malaysia dijangka akan menghadapi 
fenomena menua pada tahun 2030. 
Pada tahun 2020 sahaja, warga tua di 
Malaysia dijangka mencecah 3.21 juta 
orang (Pusat penyelidikan Koridor 
Utara, UUM). 

Keadaan ini dikaitkan dengan 
fenomena penyakit yang berkaitan 
dengan usia, termasuk presbycusis 
(masalah pendengaran usia tua) dan 
disfungsi vestibular. 

Disfungsi vestibular boleh ditakrifkan 
sebagai kerosakan organ vestibular. 
Organ vestibular berperanan untuk 
mengawal keseimbangan badan, yang 
juga turut dikawal oleh cerebellum, 
dengan fungsi sensori lain seperti 
visual dan mekanoreseptor. Disfungsi 
vestibular adalah antara punca jatuh 
di kalangan warga tua. Mengikut 
kajian dijalankan di Amerika Syarikat, 
disfungsi vestibular menjejaskan 
sehingga 35.4 peratus daripada 
mereka yang berumur 40 tahun ke 
atas (Onn et al.2021). 

Disfungsi vestibular boleh 
mengakibatkan vertigo. Vertigo 
berasal daripada perkataan Latin, 
vertere; yang bermaksud pusing atau 
‘turn’. Vertigo adalah sensasi palsu 
di mana seseorang itu merasakan 
seolah-olah diri sendiri, persekitaran, 
atau kedua-duanya bergerak atau 
berpusing, biasanya disertai dengan 
loya dan hilang keseimbangan.

Vertigo adalah suatu gejala dan 
bukannya diagnosis. Vertigo boleh 
dibahagikan kepada vertigo periferi 
dan sentral. 

Vertigo periferi adalah gangguan 
telinga dalam atau sistem vestibular 
melibatkan semicircular canals, 
vestibule (utricle dan saccule) dan 
saraf vestibular. Benign paroxysmal 
positional vertigo (BPPV), melibatkan 
32% daripada semua vertigo periferi. 
Sebab-sebab lain termasuk penyakit 
yang dikenali sebagai Meniere’s 
disease, labryrinthitis dan vestibular 
neuritis.

Vertigo sentral pula adalah vertigo 
yang disebabkan oleh kecederaan 
pada brainstem atau cerebellum 
seperti transient ischaemic attack, 
vestibular schwannoma dan cervical 
spine disorder. 

Benign paroxysmal positional vertigo 
(BPPV), adalah penyebab vertigo 
periferi yang utama. Penyakit ini 
selalunya melibatkan golongan 
dewasa yang berusia 50 tahun 
ke atas. Kebanyakan kes adalah 
unilateral atau melibatkan salah satu 
telinga (80%). Kondisi ini disebabkan 
oleh pergerakan ‘otolith’ dalam 
‘semicircular canal’ yang boleh 
mengakibatkan gejala vertigo. Punca 
penyakit selalunya tidak diketahui, 
namun boleh disebabkan oleh 
trauma.  Pencetus vertigo dalam 
kondisi ini adalah pergerakan kepala 
atau perubahan posisi. Kondisi ini 
dirawat dengan ‘canalith repositioning 
manuever’ untuk mengembalikan 
‘otolith’ ke tempat asal iaitu di 
vestibule. 

Namun begitu, ada juga kondisi 
yang memerlukan rawatan ubat, 
seperti labyrinthitis; iaitu radang 
dan jangkitan kuman pada organ 
vestibular. 

Bagi kondisi yang berpanjangan 
atau chronic dan ‘uncompensated’, 

rehabilitasi sangat penting untuk 
mengembalikan keseimbangan 
badan, kerana organ tubuh 
bahagian lain akan cuba untuk 
membantu organ yang sudah tidak 
berfungsi untuk menjalankan tugas 
keseimbangan.

Maka, penderita vertigo dinasihatkan 
untuk mendapatkan rawatan 
selanjutnya dan nasihat pakar, kerana 
terdapat banyak punca vertigo. Ubat-
ubatan juga boleh menjadi salah satu 
punca vertigo. Pencegahan adalah 
lebih baik dari rawatan. 

1 Mac 2024, Port Dickson - Bagi 
menyokong usaha kerajaan 
menangani masalah kesihatan 
mental dalam kalangan masyarakat, 
sukarelawan NIOSH telah berkongsi 
pengetahuan dan teknik menangani 
masalah kesihatan mental bersama-
sama dengan warga Pusat Aktiviti 
Warga Emas, Port Dickson (PAWE PD).

Aktiviti tersebut merupakan 
sebahagian aktiviti di bawah program 
Tanggungjawab Sosial Korporat (CSR) 
NIOSH yang bertujuan memperkasa 
inisiatif berkaitan alam sekitar, sosial 
dan tadbir urus (ESG).

Seramai 26 sukarelawan NIOSH 
turut bergotong royong selama 
dua hari untuk memperbaiki 
kemudahan, mengecat bangunan 
dan membersihkan sekitar kawasan 
PAWE PD. 

NIOSH Kunjungi PAWE Port Dickson

Aktiviti Menanam Anak Pokok di Port Dickson 
Forest Sungai Menyala

1 Mac 2024 

2 Mac 2024 

2 Mac 2024, Port Dickson - Seramai 
26 orang sukarelawan NIOSH telah 
menyertai inisiatif menanam anak 
pokok di Port Dickson Forest Sungai 
Menyala bagi menyokong Program 
Penghijauan Malaysia, Kempen 
Penanaman 100 Juta Pokok.

Kempen ini mensasarkan penanaman 
100 juta pokok dalam tempoh 5 tahun 
bermula dari tahun 2021 hingga 
2025. Kementerian Sumber Asli, Alam 
Sekitar dan Perubahan Iklim melalui 
Jabatan Perhutanan Semenanjung 
Malaysia dan negeri-negeri 
menganjurkan kempen ini dengan 
tema “Penghijauan Malaysia: Pokok 
Kita, Kehidupan Kita” atau “Greening 
Malaysia: Our Trees, Our Life”

Sukarelawan NIOSH diketuai oleh 
Pengarah Eksekutif, Tuan Haji 
Ayop Salleh; dan isteri Puan Hajjah 
Jamilah Katis, yang juga Pengerusi 
PUSPANITA NIOSH merangkap 
Pengarah Perbadanan Perpustakaan 
Awam Negeri Sembilan.

Sukarelawan NIOSH telah menanam 
sebanyak 100 anak pokok spesies 
Merawan Siput Jantan dan Meranti 
Tembaga. Program tangungjawab 
sosial korporat (CSR) ini bertujuan 
untuk memupuk kesedaran dan 
rasa tangungjawab warga kerja 
NIOSH dalam memelihara alam 
sekitar selaras dengan usaha NIOSH 
mendokong tata amalan terbaik 
kelestarian alam sekitar, sosial dan 
tadbir urus atau ESG.

Program Kesedaran Kesihatan Mental Bank 
Rakyat5 Mac 2024 

5 Mac 2024, Kuala Lumpur - NIOSH 
telah menerima jemputan untuk 
menjalankan taklimat dan pameran 
kesedaran kesihatan mental di tempat 
kerja bertempat di Dewan Tan Sri 
Sheikh Ahmad, Menara Kembar 
Bank Rakyat. Taklimat kesedaran 
kesihatan mental di tempat kerja 
telah disampaikan oleh Puan Siti 
Nurani Hassan daripada Jabatan 
Perundingan, Penyelidikan dan 
Pembangunan (CRDD) NIOSH. 

Majlis Pelancaran CDA-ERT LPP4 Mac 2024 

4 Mac 2024, Kuala Lumpur – NIOSH 
telah dijemput sebagai pempamer 
bagi bersama-sama menjayakan 
Majlis Pelancaran Pasukan Bantuan 
Pertahanan Awam - Tindakbalas 
Kecemasan (CDA-ERT) Lembaga 
Pertubuhan Peladang bertempat di 
Dewan Tan Sri Abu Zahar, Menara 
Lembaga Pertubuhan Peladang (LPP), 
Kuala Lumpur.

Majlis ini telah disempurnakan oleh 
YAS Datuk KPj. (PA) Aminurrahim 
Bin Mohamed, Ketua Pesuruhjaya 
Angkatan Pertahanan Awam 
Malaysia (APM). Turut diadakan 
gimik perasmian dan pelancaran 
logo pasukan CDA-ERT LLP dan sesi 
pemakaian pangkat dan penyerahan 
watikah pelantikan serta penyerahan 
sijil pendaftaran CDA-ERT LPP.

Turut hadir, YBhg. PPj. Kehormat (PA) 
Dato' Hajah Azulita Binti Salim, Ketua 
Pengarah Lembaga Pertubuhan 
Peladang (LPP) bersama YAS TPj. 
Bersekutu (PA) Dato' Ismail Bin Mohd 

Zawawi, Timbalan Ketua Pesuruhjaya 
(Pengurusan) APM, YS PPj. (PA) Ts. Dr. 
Mohamad Fazli Bin Sardi, Pengarah 
Bahagian Pengurusan Angkatan 
IPPA, YS Kol. (PA) Effendy Bin Hj. Ali, 
Pengarah APM Wilayah Persekutuan, 
pegawai kanan APM dan anggota 
APM.

Lawatan Safetyware Group Berhad dan Safe Air 
Sdn Bhd ke NIOSH

Penaksiran Risiko Ergonomik di Synthomer 
Polymerlatex

11 Mac 2024 

5 Mac 2024 

11 Mac 2024, Bandar Baru Bangi – 
NIOSH telah menerima kunjungan 
daripada Pengurus Kanan Produk 
Safetyware Group Berhad, En. Adam 
Abdullah dan Pengurus Jualan 
Safe Air Sdn Bhd, En. Ikram. Sesi 
perbincangan berkenaan kerjasama 
dan perancangan aktiviti yang akan 
datang telah diadakan antara mereka 
dan wakil Jabatan Perundingan, 
Penyelidikan dan Pembangunan 
(CRDD) NIOSH  yang diketuai oleh 
Ts.Hj. Mohd Esa serta wakil Bahagian 
Penyebaran Maklumat (IDD) NIOSH. 
Mereka juga berpeluang untuk 
melawat beberapa buah makmal 
NIOSH, antaranya Fall Protection 
Equipment Testing Laboratory 
(FPETL), Dust Mask Laboratory (GML) 
dan Forensic Engineering Laboratory 
(FEL) serta Occupational Health Clinic 
(OHC). 

15 Mac 2024, Pasir Gudang –  Wakil 
Jabatan Perundingan, Penyelidikan 
dan Pembangunan (CRDD) NIOSH 
telah berjaya melaksanakan aktiviti 
Penaksiran Risiko Ergonomik 
bertempat di Synthomer Polymerlatex 
Sdn Bhd, Pasir Gudang, Johor.

Pembentangan Laporan Generik CHRA kepada 
PAIP12 Mac 2024 

12 Mac 2024, Bandar Baru Bangi 
– Wakil Jabatan Perundingan, 
Penyelidikan dan Pembangunan 
(CRDD) NIOSH telah berjaya 
melaksanakan pembentangan 
laporan Generik Penaksiran Risiko 
Bahan Kimia kepada Kesihatan 
(CHRA) secara dalam talian kepada 
pihak Pengurusan Air Pahang Berhad 
(PAIP). 

Kunjungan Hormat ke Universiti Antarabangsa 
UNITAR12 Mac 2024 

12 Mac 2024, Petaling Jaya – NIOSH 
telah mengadakan kunjungan balas 
ke Universiti Antarabangsa UNITAR 
bertujuan untuk melaksanakan 
kerjasama strategik iaitu program 
jangka pendek dan akademik 
berkaitan kesihatan dan keselamatan 
persekitaran (KKP). Antara perkara 
yang dibincangkan ialah potensi 
pelaksanaan latihan berkaitan KKP 
untuk tenaga pengajar Universiti 
Antarabangsa UNITAR, pelaksanaan 
pematuhan KKP, pengenalan 
fasiliti NIOSH serta servis OSH 
Hazard Evaluation and Control 
Technology Centre (OSHECT). Pihak 
NIOSH diketuai oleh wakil Jabatan 
Perundingan, Penyelidikan dan 
Pembangunan (CRDD), iaitu Ts.Hj. 
Mohd Esa. Turut serta wakil Bahagian 
Pembangunan Program (PDD) dan 
Bahagian Perniagaan dan Pemasaran 
(BMD).

Ekspo Interaktif Jelajah Pendidikan TVET dan 
Kerjaya Badan Beruniform 2024

Memorandum Persefahaman (MoU) di antara 
NIOSH dan Kolej UNIKOP

23-24 Mac 2024 

18 Mac 2024 

23-24 Mac 2024, Petaling Jaya 
– NIOSH telah dijemput sebagai 
pempamer bagi Ekspo Interaktif 
Jelajah Pendidikan TVET dan Kerjaya 
Badan Beruniform 2024 di Dewan 
Sivik, Majlis Bandaraya Petaling Jaya, 
Selangor.

Majlis tersebut telah disempurnakan 
oleh YAB Dato' Seri Amirudin Shari, 
Menteri Besar Selangor. Program 
ekspo ini diketuai oleh YB Dr. Gunraj 
G selaku ADUN Sentosa merangkap 
Pegawai Khas Perhubungan 
Masyarakat kepada Dato' Menteri 
Besar Selangor. Program ini bertujuan 
untuk memberi pendedahan 
berkaitan latihan pendidikan TVET 
serta peluang kerjaya dalam badan 
beruniform kepada golongan pelajar 
sekolah menengah dan belia di 
Selangor. 

18 Mac 2024, Bandar Baru Bangi 
- Kolej UNIKOP dan NIOSH 
menandatangani memorandum 
persefahaman (MoU) sebagai simbolik 
kerjasama strategik dalam pelbagai 
aktiviti berkaitan aspek keselamatan 
dan kesihatan persekitaran (KKP).

Kerjasama ini bagi memberi manfaat 
kepada para pelajar, graduan dan 
kakitangan termasuk kolaborasi 
dalam pelbagai program. Ia turut 
memberi peluang kepada para pelajar 
untuk melaksanakan latihan praktikal 
di NIOSH sebagai usaha untuk 
memperkasa KKP dalam industri 
pendidikan.

Pihak Kolej UNIKOP diwakili oleh 
Puan Habibah binti Abdul Aziz 
manakala pihak NIOSH diwakili 
oleh Tn. Mejar Haji Hanif Maidin (B), 
Setiausaha Eksekutif NIOSH. Turut 
hadir adalah pengurusan tertinggi 
NIOSH serta kakitangan Kolej 
UNIKOP.

